Lesona faha-26 – Ny firenen’i Etazonia ao amin’ny faminaniana
Ny fon’Andriamanitra dia feno fitiavana ho an’ity planeta ity. Ilay Andriamanitra fitiavana dia nanome ny Zanany lahitokana mba hamonjy antsika. Ilay Andriamanitra fitiavana sady be famindram-po dia manatona sy mikarakara antsika isan’andro. Ilay Andriamanitra fitiavana dia mbola ho avy indray haka antsika. Hofaranany ny aretina, ny alahelo, ny hanohanana, ny fanaintainana sy ny fahafatesana.
Ny fitiavan’Andriamanitra dia miseho amin’ny fandondomany am-pahalemem-panahy hiditra ao am-pontsika. Izany fitiavan’Andriamanitra izany dia miseho ihany koa amin’ny alalan’ny fampitandremana matotra ataony. 
Ny fampitandremana lehibe indrindra natao tamin’ny taranak’olombelona dia hita ao amin’ny Apokalypsy 13. Ho avy ny fizahan-toetra miankina aman’aina. Ny ivon’ilay ady dia ny fiankohofana marina sy ny fiankohofana sandoka. Ary izany dia mifantoka amin’ny lalàn’Andriamanitra.

Ny bokin’ny Apokalypsy dia manambara ny planin’Andriamanitra ary mampahafantatra ny fitaka ataon’ny fahavalo. Ny olona tsirairay dia manan-tsafidy. Ny anjarantsika mandrakizay dia miankina amin’ny safidy ataontsika. Ny lesontsika anio dia mifantoka amin’ilay ady farany eo amin’ilay fifanandrinana lehibe ifanaovan’ny tsara sy ny ratsy.
1. Inona no hafatra fampitandremana maika ambaran’ilay anjely ao amin’ny Apokalypsy?  Apokalypsy 14: 9-11.

Valiny: Raha misy miankohoka eo anoloan’ny bibi-dia ... dia izy koa no hisotro ny diavain’ny fahtezeran’Andriamanitra.

2. Rehefa mihantomotra ny fotoan-tsarotra dia inona no famaizana hatao amin’ireo izay tsy mandray ny mariky ny bibi-dia? Apokalypsy 13:15-17.

Valiny: Maro amin’ireo izay tsy manaiky hiankohoka eo anoloan’ny sarin’ny bibi-dia no hovonoina.

Manakaiky ny fotoan-tsaraotra lehibe izay hanerena ny olona rehetra, amin’ny alalan’ny ankivy ara-toe-karena sy fandrahonana ho faty, mba handraisana ny mariky ny bibi-dia. Ireo izay milefitra amin’izany fanerena ara-pivavahana sy ara-toe-karena izany, dia hanao izany amin’ny fahafantarana mazava fa manitsakitsaka ny didin’Andriamanitra izy ireo.
3. Inona no hihatra amin’ireo izay mandray ny mariky ny bibi-dia? Apokalypsy 15:1; 16:1,2.

Valiny: Nisy vay ratsy ... tamin’ny olona izay nanana ny mariky ny bibi-dia sy nankohoka teo anatrehan’ny sariny.

4. Inona no iantsoana ilay famantaran’Andriamanitra izay mifanohitra amin’ny marik’i Satana? Apokalypsy 7:1-3.

Aza manimba ny tany... mandra-panisinay tombo-kase eo amin’ny handrin’ny mpanompon’Andriamanitsika.
Ny tombo-kase dia mifandray amin’ny lalan’Andriamanitra (Isaia 8:16,20). Ny tombo-kasen’ireo mpanjaka fahizay dia ahitana ny anaram-boninahiny sy ny faritra iadidiany ary ny fahefana manamarika ny maha-ôfisialy ilay taratasy, dia toy izany koa ny tombo-kasen’Andriamanitra izay ahitana ny Anarany, ny fahefany, ary ny faritra iadidiany.

Ny tombo-kasen’Andriamanitra dia hitantsika ao amin’ny didy fahefatra (Eksôdôsy 20:8-11). “Fa henemana no nanaovan’[ny fahefany: Mpahary]i Jehovah [ny Anarany] ny lanitra sy ny tany [ny faritra iadidiany]” Ny Sabata dia famantarana –na tombo-kase – manokana eo amin’Andriamanitra sy ny olony (Ezekiela 20:12,20).

Ireo karazam-panatarana roa dia manondro fivavahana roa – ny iray dia avy amin’Andriamanitra, ary ny iray kosa dia avy amin’olombelona. Ny iray marina! Ary ny iray kosa diso! Ny olombelona tsirairay dia handalo amin’ilay fizahan-toetra lehibe: hankatò an’Andriamanitra ve aho, sa hankatò olombelona?
IZA ILAY BIBI-DIA?

5. Inona no zavatra telo nomen’ilay dragona, na ilay devoly, izay niasa tamin’ny alalan’i Rôma jentilisa, ho an’i Rôma papaly, izay nandimby azy? Apokalypsy 13:1,2.

a: ny heriny
b: ny seza fiandrianany
d: fahefana lehibe
Ilay dragona, na ny devoly, no niasa tamin’ny alalan’i Rôma jentilisa, ka niezaka hamono an’i Kristy. Ary izany fahefana izany ihany no nanome ho an’ny bib-dia ny seza fiandrianany, na ny renivohitry ny fireneny, ary koa ny heriny sy ny fahefany. Tsy fahita firy eo amin’ireo firenena samihafa izany! Iza no nomen’i Rôma jentilisa seza fiandrianana ho an’ny governemantany? Tamin’ny fomba ahoana no nahatanterahan’izany? Mazava ny Tantara. “Tamin’ny nifindrany [i Constantin] nankany atsinanana, dia navelany malalaka ho an’ireo evekan’i Rôma ny toerana.” “… ny fehefana papaly dia tsy inona fa ‘avelon’ny’ Fanjakàna rômana fahiny, izay mipetraka eo ambonin’ny fasany.” (Arthur P. Stanley, Lectures on the History of the Eastern Church [1884], p. 197). Ny rafi-pivavahana papaly no ilay voambara ao amin’ny Apokalypsy 13. Aoka hotsaroantsika fa rafi-pivavahana no resahantsika, fa tsy olombelona mambra ao amin’izany rafitra izany.

6. Inona ihany koa no amatarana ny fahefan’io bibi-dia io? Apokalypsy 13:3,5.

a. Izao tontolo izao: gaga ny tany rehetra nanaraka ilay bibi-dia.
b. Io fahefana io dia miteny: ‘zavatra mihoa-pampana sy fitenenan-dratsy.’
7. Araka ny voambaran’ny Baiboly dia inona no atao hoe fitenenan-dratsy? Jaona 10:33; Lioka 5:21
‘Iza moa ity miteny ratsy ity? Iza no mahavela heloka, afa-tsy Andriamanitra ihany?’

Eto dia hitantsika fa raha misy olona ‘milaza’ ny tenany ho Andriamanitra, dia manao blasfemia izany olona izany. Hitantsika ihany koa fa na iza na iza mpitondra fivavahana milaza fa afaka mameka ny fahotantsika dia manao blasfemia izy. Izany mpitondra fivavahana izany dia misandoka ny fahefana izay an’Andriamanitra irery ihany! Ny fahefana papaly dia manao izao fanambarana izao: hoy ny Papa Leon XIII (1878-1903), “Izahay no mitàna ny toeran’Andriamanitra Tsitoha eto ambonin’ny tany...”

“Ireo pretra dia antsoina hoe vikeran’i Jesosy satria izy ireo no mitàna ny toeran’i Jesosy eto ambonin’ny tany...”

“Aoka ny pretra hanatona ny alitara amin’ny maha-Kristy vaovao azy.”

“Ny pretra dia maka ny toeran’ny Mpamonjy mihitsy, koa rehefa miteny izy hoe ‘Ego te absolvo,’ dia manadio ny fahotana” (Alphonsus de Liguori, Dignities and Duties of the Priest, p. 34).
8. Inona no hataon’io fahefana io amin’ny vahoakan’Andriamanitra? Apokalypsy 13:7
Valiny: Hiady amin’ny olona masina.

Iaraha-mahalala fa an-tapitrisany ireo martiora izay namoy ny ainy noho ny fahatokiany tamin’Andriamanitra. Manerana ny tantaran’ny fiangonana dia hita izany fanenjehana izany.
9. Manao ahoana ny faharetan’izany fampaoriana ataon’io fahefana io izany? Apokalypsy 13:5
Nomena fahefana mba iasa roa amby efapolo volana.
Ao amin’ny faminanian’ny Baiboly, ny andro iray ara-paminaniana dia manondro taona iray ara-bakiteny (Ezekiela 4:6; Nomery 14:34). Arak’izany ny 1260 andro dia midika 1260 taona. Tamin’ny 538 A.D., dia nambaran’ilay amperora rômana Justinien tamin’ny fomba ôfisialy fa ny evekan’i Rôma no mpiaro ny fanjakan’ny amperora,  manana fahefana hanondro izay atao hoe heretika, ary mpiaro ny finoana. Ny fahefana papaly dia niroborobo fatratra teo anelanelan’ny 538 A.D. hatramin’ny 1798 A.D.
10. Inono ambaran’Andriamanitra mikasika ny mariky ny bibi-dia? Apokalypsy 13:17,18
666

Anisan’ny anaram-boninahitra ôfisialin’ny Papa ny hoe ‘Vikarius Filii Dei.’ Izany teny latina izany dia midika hoe ‘Vikeran’ny Zanak’Andriamanitra.’ Ny rakibolana Webster dia manambara fa ny dikan’ny teny hoe “vikera” dia ‘mpisolo toerana, olona iray izay manao ny anjara asa tokony hataon’olona iray hafa.’ Satria fahefana rômana no resahana, dia mazava loatra fa amin’ny fomba fanisa-marika rômana no anaovana ny kajy. Raha rasina ara-tarehimarika ilay anaram-boninahitry ny Papa, dia manome 666 ilay anarana hoe ‘Vicarius Filii Dei.’
Rehefa atambatra ny porofo rehetra, dia hita miharihary fa ny fahefana papaly no ilay bibi-dia voambara ao amin’ny Apokalypsy 13.
11. Inona no fampitandremana ataon’ny Apokalypsy 14:9 -11 amintsika?
Raha misy miankohoka eo anoloan’ny bibi-dia ... ka mandray ny marika ... dia izy koa no hisotro ny diavain’ny fahtezeran’Andriamanitra.

12. Inona no ambaran’ny Fiangonana Katôlika Rômana mikasika ny mariny sy ny fahefany?
Valiny:

Tamin’ny 18 Janoary 1563, ‘ny Arsevekan’i Reggio dia nanao lahateny izay nanambarany mazava fa ny fombafomba no ambonin’ny Soratra Masina satria ny fiangonana no nanova ny Sabata ho Alahady –tsy didin’i Kristy izany, fa noho ny fahefan’ny fiangonana’ (Canon and Tradition, P. 263).

Nambarany fa ny fototry ny fahefana papaly dia ny zony hanova ny Sabata ho Alahady, ilay andro fahafito nosoloiny ny andro voalohany. “Ny fiangonana,” hoy ny firaketana katôlika,” dia ambonin’ny Baiboly ary izy no namindra ny Sabata ho Alahady ho porofon’izany” (Sept. 1, 1923).
13. Inona no antso ataon’Andriamanitra amin’ny vahoakany ankehitriny? Apokalypsy 14:12
Mitandrina ny didin’Andriamanitra sy ny finoana an’i Jesosy.

14. Inona no ivon’ilay fotoan-tsarotra farany amin’ny fifaranan’ny tantaran’ny tany?
Fa raha manolo-tena ho mpanompoianareo na ho an’iza na ho an’iza, dia mpanompon’izay arahinareo.
